                                              ონის მუნიციპალიტეტის მერია
შეზღუდული შესაძლებლობების მქონე პირთა საკითხებზე მომუშავე საბჭოს სხდომის
                                                              ო ქ მ ი N 4
                                       2024 წლის 10 დეკემბერი, ქალაქი ონი

სხდომას ესწრებოდნენ:
ლევან შერაზადიშვილი- შეზღუდული შესაძლებლობების მქონე პირთა საკითხებზე მომუშავე საბჭოს თავმჯდომარის მოადგილე, მერის მოადგილე;
მანანა ჩაგელიშვილი - შეზღუდული შესაძლებლობების მქონე პირთა საკითხებზე მომუშავე საბჭოს წევრი, განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის უფროსი;
მარინე რაზმაძე -შეზღუდული შესაძლებლობების მქონე პირთა საკითხებზე მომუშავე საბჭოს წევრი, სოციალური და ჯანმრთელობის დაცვის განყოფილების უფროსი;
ხათუნა ღუღუნიშვილი --შეზღუდული შესაძლებლობების მქონე პირთა საკითხებზე მომუშავე საბჭოს წევრი, განათლების, კულტურის, სპორტისა და ახალგაზრდობის საქმეთა განყოფილების უფროსი;
ია ალიბეგაშვილი --შეზღუდული შესაძლებლობების მქონე პირთა საკითხებზე მომუშავე საბჭოს წევრი;
თამაზ გოგლიძე - შეზღუდული შესაძლებვლობების მქონე პირა საკითხებზე მომუშავე საბჭოს წევრი;
ლამარა  გამყრელიძე - -შეზღუდული შესაძლებლობების მქონე პირთა საკითხებზე მომუშავე საბჭოს მდივანი. განათლების, კულტურის, სპორტის, ახალგაზრდობის საქმეთა, ბავშის უფლებების დაცვისა და მხარდაჭერის სამსახურის განათლების მიმრთულებით უფროსი სპეციალისტი.

მოწვევით:
დღის წესრიგთან დაკავშირებით, სხდომას ესწრებოდა სივრცითი მოწყობისა და ინფრასტრუქტურის სამსახურის უფროსი სპეციალისტი მშენებლობის ნებართვის გაცემის საკითხებში შორენა ბიძიშვილი;

მერიის შეზღუდული შესაძლებლობების მქონე პირთა სკითხებზე მომუშავე საბჭოს თავმჯდომარის მოადგილემ, ლევან შერაზადიშვილმა, საბჭოს შემადგენლობას გააცნო საბჭოს 2024 წლის 21 ივნისის სხდომის დღის წესრიგი.
დ ღ ი ს   წ ე ს რ ი გ ი:
1. მუნიციპალიტეტში მცხოვრებ შშმ პირთათვის, ადრე აშენებული და მშენებარე შენობა-ნაგებობების მისაწვდომობის დაცვის მდგომარეობის შესახებ, საქართველოს მთავრობის 2020 წლის 4 დეკემბრის N732 დადგენილების ტექნიკური რეგლამენტის - „მისაწვდომობის ეროვნული სტანდარტების დამტკიცების შესახებ“ შესაბამისად გაწეული მუშაობის შესახებ
                                                          შორენა ბიძიშვილი  -სივრცითი მოწყობისა და ინფრასტრუქტურის სამსახურის უფროსი       სპეციალისტი 
მშენებლობის ნებართვის გაცემის საკითხებში;
2. შეზღუდული შესაძლებლობების მქონე პირთა საკითხებზე მომუშავე საბჭოს 2024 წლის 4 აპრილის სხდომაზე (ოქმი N 1) მიღებული დადგენილების „ შეზღუდული შესაძლებლობების მქონე პირთა საკითხებზე მომუშავე საბჭოს ყურადღება მიპყრობილი იქნას პერსონალური ასისტენტის პროგრამების 2025 წლის იანვრამდე, შეუფერხებელი განხორციელების მიზნით დაგეგმილი და დაუგეგმავი სამუშაოების მიმდინარეობის შესახებ“ - სოციალური და ჯანმრთელობის დაცვის განყოფილების უფროსის ანგარიშის მოსმენა
                                          მარიამ რაზმაძე -  სოციალური და  ჯანმრთელობის დაცვის განყოფილების          უფროსი;
3. შეზღუდული შესაძლებლობების მქონე პირთა საკითხებზე მომუშავე საბჭოს მიერ 2024 წელს გამართულ სხდომებზე მიღებული დადგენილებების შესრულების მდგომარეობის შესახებ
                                              ლამარა გამყრელიძე - შეზღუდული შესაძლებლობების მქონე პირთა
საკითხებზე მომუშავე საბჭოს მდივანი;
[bookmark: _Hlk184739753][bookmark: _GoBack]4.შეზღუდული შესაძლებლობების მქონე პირთა საკითხებზე მომუშავე საბჭოს 2025 წლის სამუშაო გეგმის დამტკიცების შესახებ
                                            ლამარა გამყრელიძე - შეზღუდული შესაძლებლობების მქონე პირთა საკითხებზე მომუშავე საბჭოს მდივანი.


დღის წესრიგით გათლისწინებულ  პირველ საკითხთან დაკავშირებით, შეზღუდული შესაძლებლობების მქონე პირთა საკითხებზე მომუშავე საბჭოს  თავმჯდომარის მოადგილემ ლევან შერაზადიშვილმა, სიტყვა გადასცა      შორენა ბიძიშვილს - ონის მუნიციპალიტეტის მერიის სივრცითი მოწყობისა და ინფრასტრუქტურის სამსახურის უფროს სპეციალისტს მშენებლობის ნებართვის გაცემის საკითხებში.
მოისმინეს 1.:
[bookmark: _Hlk187664360][bookmark: _Hlk187672393]მუნიციპალიტეტში მცხოვრებ შშმ პირთათვის, ადრე აშენებული და მშენებარე შენობა-ნაგებობების მისაწვდომობის დაცვის მდგომარეობის შესახებ, საქართველოს მთავრობის 2020 წლის 4 დეკემბრის N732 დადგენილების ტექნიკური რეგლამენტის - „მისაწვდომობის ეროვნული სტანდარტების დამტკიცების შესახებ“ შესაბამისად გაწეული მუშაობის შესახებ
[bookmark: _Hlk187664206]  შორენა ბიძიშვილი - ონის მუნიციპალიტეტის მერიის სივრცითი მოწყობისა და ინფრასტრუქტურის სამსახურის უფროსი სპეციალისტი მშენებლობის ნებართვის გაცემის საკითხებში, აღნიშნავს, რომ  მუნიციპალიტეტში მცხოვრები შეზღუდული შესაძლებლობების მქონე პირთათვის, ადრე აშენებული და მშენებარე შენობა-ნაგებობების მისაწვდომობის დაცვის მდგომარეობასთან დაკავშირებით, საქართველოს მთავრობის 2020 წლის 4 დეკემბრის N 732 დადგენილების ტექნიკური რეგლამენტი- „მისაწვდომობის ეროვნული სტანდარტების დამტკიცების შესახებ“ შესაბამისად, გარკვეული მუშაობა განხორციელდა, განვლილ საანგარიშო პერიოდში. საზოგადოებრივი შენობა-ნაგებობების პროექტების შესყიდვის დროს, საპროექტო დავალებაში ყოველთვის  იყო და სამომავლოდაც იქნება მოთხოვნა, რომ საპროექტო შენობა უნდა აკმაყოფილებდეს  მისაწვდომობის ეროვნულ სტანდარტებს, ხოლო არსებული შენობის რეკონსტრუქცია-რეაბილიტაციის დროს, მაქსიმალურად შესაძლებლობის ფარგლებში გათვალისწინებული იქნას შშმ პირთათვის ადაპტირებული, ადვილად მისაწვდომი საზოგადოებრივი  სივრცის მოწყობა.
ბოლო პერიოდში შესყიდული პროდუქტებიდან, აღსანიშნავია ყოფილი საავადმყოფოს შენობის რეკონსტრუქცია-რეაბილიტაციის პროექტი, რომელიც შეძლებისდაგვარად აკმაყოფილებს მისაწვდომობის ეროვნული სტანდარტის მოთხოვნებს. სვლაგეზები, იატაკის ზედაპირები, კარის ზომები, ნიშანთა სისტემა, პანდუსი და ლიფტი, ასევე სველი წერტილები და სხვა, შეესაბამება სატნდარტის მოთხოვნებს, რაზედაც არსებობს შესაბამისი საექსპერტო დასკვნა.
მშენებლობის პროცესშია აგრარული ბაზარი, რომლის მშენებლობა დაიწყო 2023 წელს, ხოლო მისი დასრულება 2025 წელს იგეგმება. პროექტით გათვალისწინებულია პანდუსი, ასევე ლიფტი და სველი წერტილები, რაც  შშმ პირებზე სრულად იქნება ადაპტირებული და დააკმაყოფილებს მისწავდომობის ეროვნული სტანდარტის  მოთოვნებს.
მიმდინარეობს  შეუბნის ყოფილი ადმინისტრაციული შენობის რეკონსტრუქცია-რეაბილიტაციის სამუშაოები, რომლის დასრულება იგეგმება მიმდინარე წელს. აქ გათვალისწინებულია პანდუსისა და სველი წერტილების მოწყობა. 
სსიპ ონის საჯარო სკოლაში კეთდება  სტომატოლოგიური კაბინეტი და აქაც დაცულია მისაწვდომობის პრინციპი.
მუნიციპალიტეტის განვითარების ფონდის დაკვეთით, ქალაქ ონში და სოფელ ღარში მიმდინარეობს სკოლამდელი აღზრდის დაწესებულებების მშენებლობა, შესაბამისად, 120 და 50 ბავშვზე, სამუშაოები დასრულების ეტაპზეა. ორივე შენობა სრულად აკმაყოფილებს მისაწვდომობის ეროვნული სტანდარტის მოთხოვნებს. 
მოყვანილი მაგალითებით, იმის თქმა მინდა, თქვა მომხსენებელმა, რომ შეზღუდული შესაძლებლობების მქონე პირთა საკითხებზე მომუშავე საბჭო, სრულად დავარწმუნო იმაში,  რომ  ჩვენი მხრიდან, მუნიციპალიტეტში, მუდმივი ყურადღების ქვეშაა მისაწვდომობის ეროვნული სტანდარტების დაცვა, რაც შემდგომშიც გაგრძელდება.

ა ზ რ ი    გ ა მ ო თ ქ ვ ე ს:
1.ლევან შერაზადიშვილმა -მერის მოადგილემ, რომელმაც აღნიშნა, რომ როგორც პრაქტიკამ აჩვენა, პრობლემები უფრო ძველი შენობების რეკონსტრუქციის დროს წარმოიშობა, რადგანაც გაძნელებულია და ზოგჯერ, ვერც კი ხერხდება მისაწვდომობის სტანდარტის დაცვა, შენობის კონსტრუქციის თავისებურებიდან გამომდინარე..  ყოფილი საავადმყოფოს შენობის სარეკონსტრუქციო-სარეაბილიტაციო სამუშაოების პროექტირება, ამის საუკეთესო მაგალითია. რაც შეეხება ახალ მშენებლობებს, აქ კიდევ უფრო მომთხოვნი უნდა ვიყოთ. ჩვენი პრინციპული დავალება იქნება, რომ მომდევნო წლის სამუშაოების შესრულების დროს,  ყურადღება მიექცეს შშმ პირებზე შენობა-ნაგებობების მისაწვდომობის დაცვის პარალელურად,  ასევე  ბავშვთა ეტლით გადაადგილების გაადვილების მიზნით, ზომების მიღებას. მიმაჩია, რომ როგორც დამპროექტებლებმა, ასევე სხვა პასუხისმგბელმა პირებმა, ვინც დაკავშირებულია და უშუალოდაა ჩართული ამ პროცესებში, უფრო მეტი გამჭრიახობა უნდა გამოიჩინონ აღნიშნულ საკითხთან მიმართებაში.
2. ია ალიბეგაშვილმა - შეზღუდული შესაძლებლობების მქონე პირთა საკითხებზე მომუშავე საბჭოს წევრმა, რომელიც დაინტერესდა კერძო პირთა მიერ საზოგადოებრივი დანიშნულების საკუთარი მშენებლობების წარმოების დროს, შშმ პირებისათვის ნაგებობების მისაწვდომობის მიზანშეწონილობაზე და ურჩია ზედამხედველობის სამსახურის წარმომადგენელს, აქაც გამოიჩინონ ყურადღება, მისაწვდომობის პრინციპის დაცვის მიმართულებით და გაუწიონ მათ კონსულტირება, მშენებლობის დაგეგმვისა და განხორციელების პროცესში.

დ ა ა დ გ ი ნ ე ს 1.:
- დაევალოს მერიის სივრცითი მოწყობისა და ინფრასტრუქტურის სამსახურს, განსაკუთრებული ზედამხედველობა გაუწიოს ძველი შენობა-ნაგებობების სარეკონსტრუქციო-სარეაბილიტაციო სამუშაოების წარმოებას, იმ ვარაუდით, რომ სრულად ხდებოდეს .მუნიციპალიტეტში მცხოვრებ შშმ პირთათვის, ადრე აშენებულ და მშენებარე შენობა-ნაგებობებზე მისაწვდომობის სტანდარტის დაცვა,  საქართველოს მთავრობის 2020 წლის 4 დეკემბრის N732 დადგენილების ტექნიკური რეგლამენტი - „მისაწვდომობის ეროვნული სტანდარტების დამტკიცების შესახებ“ მოთხოვნების შესაბამისად.

 მოისმინეს 2.:
[bookmark: _Hlk184736902] შეზღუდული შესაძლებლობების მქონე პირთა საკითხებზე მომუშავე საბჭოს 2024 წლის 4 აპრილის სხდომაზე (ოქმი N 1) მიღებული დადგენილების „ შეზღუდული შესაძლებლობების მქონე პირთა საკითხებზე მომუშავე საბჭოს ყურადღება მიპყრობილი იქნას პერსონალური ასისტენტის პროგრამების 2025 წლის იანვრამდე, შეუფერხებელი განხორციელების მიზნით დაგეგმილი და დაუგეგმავი სამუშაოების მიმდინარეობის შესახებ“ სოციალური და ჯანმრთელობის დაცვის განყოფილების უფროსის ანგარიშის მოსმენა.
მარიამ რაზმაძე -  სოციალური და  ჯანმრთელობის დაცვის განყოფილების უფროსი აღნიშნავს, რომ „შეზღუდული შესაძლებლობის მქონე პირთა უფლებების შესახებ“ საქართველოს კანონის მე - 20 მუხლის მე -3 პუნქტისა და 37 -ე მუხლის მე-  5 პუნქტის „ა“ ქვეპუნქტის თანახმად, საქართველოს მუნიციპალიტეტები ვალდებულნი არიან  2025  წლის 1 იანვრიდან დელეგირებული უფლებამოსილების ფარგლებში, დაიწყონ შშმ პირებისათვის პერსონალური ასისტენტის სერვისის მიწოდება. ამისთვის, ყველა მუნიციპალიტეტი ვალდებულია შეიმუშაოს და დაამტკიცოს „პერსონალური ასისტენტის სერვისის მუნიციპალური პროგრამა“ და გაიანგარიშოს მისთვის განკუთვნილი მიზნობრივი ტრანსფერის ოდენობა (რაც განსაზღვრავს დელეგირებული უფლებამოსილების მოცულობას კონკრეტული მუნიციპალიტეტისთვის). ამასთან, მუნიციპალური პროგრამა უნდა შეესაბამებოდეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2022 წლის 18 თებერვალის №01 13/ნ ბრძანების  საფუძველზე დამტკიცებული სტანდარტის მოთხოვნებს. დელეგირების განხორციელების პროცესში მუნიციპალიტეტების მხარდაჭერის მიზნით, საქართველოს ადგილობრივ თვითმმართველობათა ეროვნულმა ასოციაციამ, საქართველოს ოკუპირებული ტერიტორიებიდან დევნილთა, შრომის,ჯანმრთელობისა და სოციალური დაცვის სამინისტროსთან, ასევე საქართველოს რეგიონული განვითრებისა და ინფრასტრუქტურის სამინისტროსთან და მუნიციპალიტეტის წარმომადგენლებთან კონსულტაციით და მათი ჩართულობით შეიმუშავა „პერსონალური ასისტენტის სერვისის მუნიციპალური პროგრამის“ სარეკომენდაციო პროექტი.  დღეის მდგომარეობით, მიმდინარეობს მუნიციპალური პროგრამის „პერსონალური ასისტენტის სერვისის მუნიციპალური პროგრამა“  პროექტის და  მატერიალიზებული ვაუჩერის სარეკომენდაციო ფორმის მომზადების პროცესი.
 ზემოაღნიშნულიდან გამომდინარე, ონის მუნიციპალიტეტში პერსონალური ასისტენტის დელეგირებული მომსახურების განსახორციელებლად, ჩავატარეთ მოკვლევა,  პერსონალური ასისტენტის მომსახურების მოსარგებლეთა საპროგნოზო რაოდენობის განსაზღვრის მიზნით. გონივრული გათვლით, ონის მუნიციპალიტეტში, პერსონალური ასისტენტის მომსახურების სერვისის მიწოდებას საჭიროებს  6 ბენეფიციარი. აქედან, რეგულარული  ასისტირების მომსახურებას 4 ბენეფიციარი  და სპეციალიზებული ასისტირების მომსახურების 2 ბენეფიციარი.
 
აქვე აღსანიშნავია ის გარემოება, რომ პროგრამირების პროცესის მხარდაჭერისთვის, ათეა კვლავ გეგმავს მუნიციპალიტეტებისთვის საკონსულტაციო შეხვედრებს, სადაც მუნიციპალიტეტის თანამშრომლებს გვექნება შესაძლებლობა, გავიაროთ დამატებითი კონსულტაცია, დარგის ექსპერტებთან, პროგრამის დაგეგმვისა და განხორციელების საკითხებზე.
მერიის შეზღუდული შესაძლებლობების მქონე პირთა საკითხებზე მომუშავე საბჭოს, დაინტერესების შემთვევაში, ეტაპობრივად მივაწვდით ინფორმაციებს პროგრამის მიმდინარეობის თაობაზე, თქვა მომხსენებელმა.

 ა ზ რ ი    გ ა მ ო თ ქ ვ ე ს:

1.მანანა ჩაგელიშვილმა - შეზღუდული შესაძლებლობების მქონე პირთა საკითხებზე მომუშავე საბჭოს წევრი, რომელმაც აღნიშნა, რომ საკითხი ძალზე მნიშვნელოვანია, იმის გათვალისწინებით, რომ ეს ეხება ჩვენს მოქალაქეების, კერძოდ კი შეზღუდული შესაძლებლობების მქონე პირთა კეთილდღეობას და მათი ყოველდღიური საჭიროებების შემსუბუქებისთვის მხარდაჭერას, რაც იმედია ეტაპობრივად განხორციელდება და შესაბამისად, საკითხი დაიხვეწება მთელი ქვეყნის მასშტაბით.

დ ა ა დ გ ი ნ ე ს 2.:

-მიღებული იქნას ცნობად შეზღუდული შესაძლებლობების მქონე პირთა საკითხებზე მომუშავე საბჭოს 2024 წლის 4 აპრილის სხდომაზე (ოქმი N 1) მიღებული დადგენილების („ შეზღუდული შესაძლებლობების მქონე პირთა საკითხებზე მომუშავე საბჭოს ყურადღება მიპყრობილი იქნას პერსონალური ასისტენტის პროგრამების 2025 წლის იანვრამდე შეუფერხებელი განხორციელების მიზნით, დაგეგმილი და დაუგეგმავი სამუშაოების მიმდინარეობა“) შესრულების მდგომარეობის შესახებ, სოციალური და ჯანმრთელობის დაცვის განყოფილების უფროსის მიერ წარმოდგენილი ანგარიში.
-სოციალური და ჯანმრთელობის დაცვის განყოფილებამ, მუდმივი თვალყური მიადევნოს  ქვეყნის მასშტაბით, ამ მიმართულებით, ეტაპობრივად განსახორციელებელ პროცესებს და მუნიციპალიტეტში პერსონალური ასისტენტის პროგრამების განხორციელების მიზნით, უხელმძღვანელოს მუნიციპალიტეტის დელეგირებული უფლებამოსილების ფარგლებში, პროცესის მართვას.

მ ო ი ს მ ი ნ ე ს 3.:
 შეზღუდული შესაძლებლობების მქონე პირთა საკითხებზე მომუშავე საბჭოს მიერ 2024 წელს გამართულ სხდომებზე მიღებული დადგენილებების შესრულების მდგომარეობის შესახებ.
 ლამარა გამყრელიძე - შეზღუდული შესაძლებლობების მქონე პირთა საკითხებზე მომუშავე საბჭოს მდივანი აღნიშნავს, რომ 2024 წლის განვლილ საანგარიშო პერიოდში, მერიის შეზღუდული შესაძლებლობების მქონე პირთა საკითხებზე მომუშავე საბჭომ, გარკვეული მუშაობა გასწია,  საბჭოს მიერ მიღებული დადგენილებების შესასრულებლად.
 მთელი საანგარიშო პერიოდის მანძილზე, საბჭო მუშაობაში ხელმძღვანელობდა წინასწარ შემუშავებული და დამტკიცებული სამუშაო გეგმით, რომელიც შედგენილია შეზღუდული შესაძლებლობების მქონე პირთა საკითხებზე მომუშავე საბჭოს წევრების ჩართულობით. გეგმა შშმ პირთა სკითხებზე მომუშავე საბჭოს მიერ დამტკიცებული იქნა ახალი საანგარიშო პერიოდის დაყებამდე. სამუშაო გეგმაში გათვალისწინებული საკითხები გამომდინარეობდა საქართელოს კანონის „შეზღუდული შესაძლებლობების მქონე პირთა უფლებების შესახებ“  განსაზღვრული ძირითადი მიმართლებებიდან, ასევე, სხვა კანონქვემდებარე აქტებიდან, რომელიც შეეხება შშმ პირთა სოციალურ, საყოფაცხოვრებო, ჯანრთელობის დაცვითა და  სხვა საჭიროებებით უზრუნვეყოფას.
საანგარიშო პერიოდში ოთხი სხდომა გაიმართა, სადაც განხილული იქნა   16 საკითხი. განხილულ საკითხებთან დაკავშირებით, მიღებული იქნა 18 გადაწყვეტილება. აქედან, 12 გადაწყვეტილება აყვანილი იქნა კონტროლზე. ასე მაგალითად, 2024 წლის 4 აპრილის  სხდომის ერთერთი დადგენილება, რომელიც შეეხებოდა მუნიციპალიტეტში პერსონალური ასისტენტის  პროგრამის მიმდინარეობის საკითხს, დაიგეგმა  რომ დეკემბრის თვეში, მოსმენილი ყოფილიყო  სოციალური და ჯანმრთელობის დაცვის განყოფილების ხელმძღვანელის ანგარიში, რომელიც სწორედ დღეს იქნა მოსმენილი საბჭოს სხდომაზე.   ამავე სხდომის დადგენილებით, მიზანშეწონილად ჩაითვალა კონკურსის გამოცხადება ბავშვთა უფლებების დაცვისა და მხარდაჭერის განყოფილების შესაბამისი კადრებით დაკომპლექტების მიზნით, თუმცა, ჯერჯერობით დადეგენილების ეს პუნქტი ვერ შესრულდა, რადგანაც მუნიციპალიტეტში, ისევე, როგორც ქვეყნის მასშტაბით, მწვავედ დგას ასეთი კადრების ნაკლებობის საკითხი.
საბჭოს სხდომამ, ბავშვის უფლებების დაცვისა და მხარდაჭერის განყოფილებას დაავალა, რომ დამატებით შეესწავლა სოფელ ცხმორში,  მაისურაძეების ოჯახში მცხოვრებ ბავშვთა სოციალური და საყოფაცხოვრებო მდგომარეობა და წარმოედგინა ინფორმაცია ოჯახისათვის დამატებითი საჭიროებების დადგენასთან დაკავშირებით. მაისურაძეების ოჯახში, დადგენილების შესრულების მიზნით, დამატებით ჩატარდა მაისურაძეების ოჯახში მცხოვრები ბავშვების სოციალური მდგომარეობის შესწავლა, მოხდა სკრინინგის ფორმების შევსება  და შესაბამისად, განხორიელდა  სხვადასხვა სახის ღონისძიებები, მათ შორის აღსანიშნავია, რომ სოფელში გაიხსნა ოჯახზე დაფუძნებული სკოლამდელი განათლების ალტერნატიული ცენტრი და მაისურაძეების ოჯახში მცხოვრები  ბავშები ჩაერთვენ სკოლამდელ განათლებაში. 
საბჭოს მიერ განხილულ საკითხთან დაკავშირებით, რომელიც შეეხებოდა „ონის მუნიციპალიტეტში მცხოვრები შშმ პირი ქალებისა და გოგონების, ქალისა და მამაკაცის თანასწორი უფლებების დაცვის ხელშეწყობას, არსებული შესაძლებლობების გათვალისწინებით, მათი ცხოვრების დონის ამაღლებას საქართველოს კანონის „შშმ პირთა უფლებების შესახებ“ მოთხოვნების შესაბამისად, ასევე შშმ პირთა კონვენციის გაცნობას“ 2023 წელს გაწეული მუშაობის ჭრილში“,  მუნიციპალიტეტის ქალთა ოთახის უფროს სპეციალისტს დაავალა: 2024 წლის სამუშაო გეგმაში გაეთვალისწინებინა განსაკუთრებით მოწყვლადი ჯგუფებისთვის, ასევე საზოგადოების წარმომადგენლებისთვის ქალთა მიმართ და ოჯახში ძალადობის შესახებ, ცნობიერების ასამაღლებელი შეხვედრების დაგეგმვა და ჩატარება. განისაზღვრა დადგენილების შესრულების ვადა 2024 წლის 31 მაისი. ქალთა ოთახის სპეციალისტმა, შშმ საბჭოს საკონტროლო ბარათით, უკვე უპასუხა, გაწეული მუშაობის თაობაზე, სადაც წარმოდგენილია, დადგენილების შესრულების მდგომარეობის თაობაზე ინფორმაცია, თუ რა აქტივობები განხორციელდა დადგენილების შესასრულებლად მაისის თვემდე, თუმცა, მაისის თვის შემდეგ, კვლავ გაგრძელდა ამ მიმართლებით მუშაობა. დღემდე ქალთა ოთახმა , სულ უმასპინძლა 461 ადამიანს, მათ შორის 362 ქალს, 67 კაცს და 32 ახალგაზრდას. ჩატარდა 16 თემატური შეხვედრა, ასევე, გასვლითი შეხვედრა. იმართებოდა სხვადასხვა თემატიკის მიხედვით, საინფორმაციო შეხვედრები, მოწვეული სპეციალისტების მიერ. ღონისძიებები საინტერესო გამოდგა, რის გამოც მსგავსი საკითხი, 2025 წლის შშმ საბჭოს სამუშაო გეგმაში ისევ იქნა გათვალისწინებული. ქალთა ოთახი, 2025 წელს, შშმ პირი ქალებისა და გოგონების, ქალისა და მამაკაცის თანასწორი უფლებების დაცვის თაობაზე ცნობიერების ასამაღლებელ შეხვედრებს, კვლავ გააგრძელებს.
საბჭოს სხდომაზე განხილულ საკითხთან დაკავშირებით, რომელიც შეეხებოდა „არცერთი 2-დან 18 წლამდე მუნიციპალიტეტში მცხოვრები ბავშვი, განათლების ინკლუზიის გარეშე „ საზოგადოებრივ ცხოვრებაში მონაწილეობისა და ბიოლოგიურ ოჯახში მათი ცხოვრებისათვის აუცილებელი გარემოს შექმნის ხელშეწყობის მდგომარეობა“ ბავშვთა უფლებების დაცვისა და მხარდაჭერის განყოფილების უფროსმა, წარმოადგინა დადგენილების შესრულების თაობაზე ინფორმაცია, სადაც განხილულია არსებულ მდგომარეობასთან დაკავშირებული ვითარება. აღსანიშნავია, ის, რომ 2-დან 18 წლამდე მუნიციპალიტეტში მცხოვრები ყველა ბავშვი ჩართულია სკოლამდელ განათლებაში, ასევე 6 წლიდან ზემოთ, ზოგადსაგანმანათლებლო სწავლებაში. მუნიციპალიტეტში არცერთი ბავშვი არ არის  სკოლის მიღმა დარჩენილი, მათ შორის არც შშმ ბავშვები. კარგად მუშაობს 6-დან 18 წლამდე ბავშვებთან მულტიდისციპლინური გუნდი, რომელმაც 2024 წლის საანგარიშო პერიოდში, (ოქმი N 3.)საბჭოს, გაწეული მუშაობის თაობაზე ჩააბარა ანგარიში.
შშმ საბჭოს,  2024 წლის 21 ივნისის სხდომის N 2 ოქმის ერთერთი დადგენილებით, მერიის ბავშვის უფლებების დაცვისა და მხარდაჭრის სამსახურს დაევალა, დ. ბ.ს ( შშმ ბავშვი) მდგომარეობის კონტროლზე აყვანა და მუნიციპალური პროგრამებიდან ბავშვის ოჯახისათვის დახმარება. დ. ბ.ს უკვე მიენიჭა შშმ პირის სტატუსი და აყვანილია ზედამხედველობაზე ქალაქ ქუთაისის შესაბამის ცენტრში და იქ იღებს სოციალურ დახმარებასთან ერთად, სამედიცინო დახმარებას. საჭიროების შემთხვევაში, თუ ბავშვი აღრიცხვაზე იქნება ჩვენს მუნიციპალიტეტში, მას გაეწევა შესაბამისი დახმარება, მუნიციპალური პროგრამებიდან.
შშმ საბჭოს სხდომებზე მიღებული დადგენილებების შესასრულებლად გაწეული გარკვეული მუშაობის მიუხედავად, დღეისათვის, კონტროლზე აყვანილი რიგი გადაწყვეტილებებისა, ვერ შესრულდა ობიექტურ მიზეზთა გამო, თუმცა, მათი შესრულების კონტროლი, კვლავ გაგრძელდება მომდევნო საანგარიშო პერიდშიც. 
ყველა დადგენილება, რომელიც მიღებულია სხდომებზე, კონტროლდება საკონტროლო ბარათების მეშვეობით, რომელიც საბჭოს მუშაობის პრაქტიკაში, 2024 წელს დაინერგა. ამ პრაქტიკამ აჩვენა, რომ საკონტროლო ბარათით დადგენილების შესრულების კონტროლი, უფრო პრაქტიკულია. როგორც უკვე იცით, შემუშავებული იქნა საკონტროლო ბარათების ფორმა, სადაც ჩაიწერა შესასრულებელი დადგენილების შინაარსი, შესრულებაზე პასუხისმგებელი პირი, დადგენილების შესრულების ვადა და შესრულების მდგომარეობა, სადაც დადგენილების შესრულებაზე პასუხისმგებელი პირი, განსაზღვრულ ვადაში, პასუხობს საბჭოს, თუ რა გაკეთდა დადგენილების შესასრულებლად. ამ ფორმით მუშაობა საბჭოს მნიშვნელოვნად ეხმარება ანგარიშგებაში, ხოლო დადგენილებების შესრულებაზე პასუხისმგებელი პირები,  უფრო მეტი მონდომებით მოეკიდნენ საბჭოს დადგენილებების შესრულებას.
საანგარიშო პერიოდში, შშმ საბჭოს მუშაობაში აქტიურად იყვნენ ჩართული  საბჭოს წევრები, რომლებიც არა მარტო ესწრებოდნენ სხდომებს, არამედ სვამდნენ შეკითხვებს მათთვის საინტერესო თემებზე, შემოჰქონდათ საკითხები საბჭოს სხდომებზე განსახილველად. (მარიამ რაზმაძე - სოციალური და ჯანმრთელობის დაცვის განყოფილების უფროსი, ია ალიბეგაშვილი, თამაზ გოგლიძე- შშმ საბჭოს წევრები),საბჭოს წევრი არ არის, მაგრამ საანგარიშო პერიოდში, საბჭოს მუშაობაში  აქტიურად იყო ჩართული ბავშვის უფლებების დაცვისა და მხარდაჭერის განყოფილების უფროსი, თამარ ლობჯანიძე. მან საანგარიშო პერიოდში არაერთი საკითხი შემოიტანა საბჭოს სხდომაზე განსახილველად, ასევე ოპერატიულად პასუხობს საბჭოს მიერ მიღებული დადგენილების შესრულების შემოწმების საკონტოლო ბარათებს, საბჭოს მიერ მიღებული დადგენილების შესრულების მდგომარეობასთან დაკავშირებით.
მომავალ საანგარიშო პერიოდში შევეცდებით, კიდევ უფრო მიზნობრივი გავხადოთ საბჭოს მუშაობა, საბჭოს მიერ მიღებული დადგენილებების შესრულების მიმართულებით, იმ ვარაუდით, რომ ისეთი მოწყვლადი ჯგუფი, როგორიცაა შშმ პირები, მეტ მხარდაჭერას გრძნობდნენ მათი უფლებების დაცვის მიმართულებით.

დ ა ა დ გ ი ნ ე ს 3.:
-მიღებული იქნას ცნობად შეზღუდული შესაძლებლობების მქონე პირთა საკითხებზე მომუშავე საბჭოს მდივანის ლამარა გამყრელიძის ინფორმაცია, საბჭოს მიერ მიღებული დადგენილებების შესრულების მდგომარეობის თაობაზე;
- პერიოდულად მოახსენოს საბჭოს სხდომას მიღებული დადგენილებების შესრულების მდგომარეობის  შესახებ  ინფორმაციები.

მ ო ი ს მ ი ნ ე ს 4. :
მერიის შეზღუდული შესაძლებლობების მქონე პირთა საკითხებზე მომუშავე საბჭოს 2025 წლის სამუშაო გეგმის დამტკიცების შესახებ
  ლამარა გამყრელიძე - შეზღუდული შესაძლებლობების მქონე პირთა საკითხებზე მომუშავე საბჭოს მდივანი, რომელმაც საბჭოს წევრებს განსახილველად წარუდგინა შეზღუდული შესაძლებლობების მქონე პირთა საკითხებზე მომუშავე საბჭოს 2025 წლის სამუშაო გეგმის პროექტი.

ა ზ რ ი     გ ა მ ო თ ქ ვ ე ს:
ლევან შერაზადიშვილმა, შეზღუდული შესაძლებლობების მქონე პირთა საკითხებზე მომუშავე საბჭოს თავმჯდომარის მოადგილე, მერის მოადგილე, რომელმაც აღნიშნა, რომ სამუშაო , ეს არის ცოცხალი ორგანიზმივით დოკუმენტი და ის დოგმა არ არის. ყოველთვის შეგვიძლია დავამატოთ ისეთი საკითხები, რომლის განხილვაც საქმეს წაადგება. ამიტომ მიზანშეწონილად მიმაჩნია, დამტკიცდეს 2025 წლის სამუშაო გეგმის პროექტი, წარმოდგენილი სახით.

დ ა ა დ გ ი ნ ე ს 4:
-დამტკიცდეს მერიის შეზღუდული შესაძლებლობების მქონე პირთა საკითხებზე მომუშავე საბჭოს 2025 წლის სამუშაო გეგმის პროექტი წარმოდგენილი სახით (თან ერთვის).

 დღის წესრიგით  გათვალისწინებული საკითხების ამოწურვის შემდეგ, შეზღუდული შესაძლებლობების მქონე პირთა საკითხებზე მომუშავე საბჭოს მიერ, 2024 წელს გაწეული მუშაობა შეაჯამა შეზღუდული შესაძლებლობების მქონე პირთა საკითხებზე მომუშავე საბჭოს თავმჯდომარის მოადგილემ,  მერის მოადგილემ ლევან შერაზადიშვილმა, რომელმაც მადლობა გადაუხადა საბჭოს წევრებს, 2024 წლის განვლილ საანგარიშო პერიოდში გაწეული მუშაობისთვის და წარმატებები და მშვიდობა უსურვა მომავალ, 2025 წელს.

მერიის შეზღუდული შესაძლებლობების მქონე 
                                                                                                             პირთა საკითხებზე მომუშავე საბჭოს 
                                                     თავმჯდომარის მოადგილე  -                              /ლ. შერაზადიშვილი/
                                                                                        
                                                                                    მერიის შეზღუდული შესაძლებლობების მქონე 
                                                                                                    პირთა საკითხებზე მომუშავე საბჭოს
                                                                                               მდივანი -                         /ლ. გამყრელიძე/	

 
                                                                             




















                                               



